
Дар маќола масъалаи шеъру шоирї аз нигоњи Назирии Нишопурї мавриди баррасї ќарор гирифтааст. 

Нахуст, муаллиф барои тайини дидгоњњои Нвзирї дар бораи шеър кўшидааст, ки афкори мутафаккирони 
гузашта ва шоиронро ба риштаи тањќиќ кашида, шеваи Назириро дар шинохти шеър муќаррар созад. Бар 
асоси тањќиќоти анљомдода чунин  натиљагирї шудааст, ки Назирии Нишопурї ба андешаи он, ки шеър 
сарчашма дар илњом дорад, мувофиќ аст ва мартабаи шоириро дар љомеа бар асоси он ки илњом ва вањй аз 
сарчашма њастанд, поинтар аз мартабаи паѐмбарї медонад. Таъкид шудааст, ки шоир  чун дигар 
суханварон назари хоси хешро дар бораи шеър ва шоирї дорад ва мулоњизањояшро дар бораи шеъру шоирї 
дар як ќасида ба таври алоњида баѐн доштааст. Њамзамон, афкори адабии Назирї дар бораи шеъру шоирї 
бо наќду баррасии ашъори шоирони гузашта низ баѐн шудааст, ки ў дар баробари сарфи назар накардан аз 
таъсирпазирии  хеш аз шоирони гузашта, дидгоњњои хешро рољеъ ба шеъри шоирони пешин низ баѐн 
доштааст. 

  

Ключевые слова: Назири Нишапури, поэзия, стихотворчество,  поэтический дар, восхваление, 
вдохновение, литературные взгляды   

В статье рассматриваются взгляды Назири Нишапури относительно поэзии и поэтического 
творчества. Автор статьи, прежде всего, попытался выявить точку зрения мыслителей и поэтов 
прошлого по этому вопросу, чтобы установить способы и методы, которыми Назири руководствовался 
при формировании своих взглядов на поэзию. На основе проведенного анализа автор статьи приходит к 
выводу о согласии Назири Нишапури с утверждением, что источником стихотворчества является 
вдохновение, а поэт, творчество которого основано на вдохновении, занимает в обществе второе место 
после пророка. Назири, как и другие поэты, имеет собственную точку зрения относительно поэзии и 
поэтов  и выражает свои литературные взгляды в отдельной касыде. Высказывая свою точку зрения о 
поэзии и поэтах, Назири, не отрицая влияния поэтов прошлого на свое творчество,   выражает свои 
критические взгляды об их стихотворениях.  

 

Key words: Naziri Nishopuri, poem, poetry, poetic mastership, praise, inspiration, literary thought  
The article dwells on the issue beset with poem and poetry under Naziri Nishopurì s angle. Initially, the author of 

the article makes an endeavor to canvass past thinkers` and poets` views in order to determine Naziri`s ones dealing 
with poem and establishment of Nazirì s style of poetic recognition being taken into account as well. Proceeding 
from this consideration the author comes to the conclusion that Naziri Nishopuri agrees with the idea that poem is 
considered to be as a source of inspiration and he considers the poet`s status in society to be inferior to the prophet`s 
one that of is testimony of inspiration and revelation traced back from a source, on the whole. The mentioned poet 
like other men-of-letters has his own views on the theme explored and expresses his views on the former separately. 
At the same time, Naziri`s literary views on the latter have been expressed by dint of the past poets` reviews, who in 
addition being influenced by the past poets earlierly, indeed.  

Аз оѓози зуњури адабиѐти тољик шоирон дар баробари баѐни мулоњизањои хеш рољеъ ба масоили 
мухталифи сиѐсиву иљтимої, фарњангиву маърифатї њосили шинохти хеш аз шеъру шоириро баѐн 
доштаанд. Ба таъбири дигар, дар баробари мутафаккирону файласуфон шоирон низ наќду назарњои 
хешро дар бораи шеър мањз тавассути ашъори хеш баѐн доштаанд. Арастуро донишмандон яке аз 
аввалин мутафаккироне медонанд, ки дар бораи шеър ва чигунагии пайдоиши он мулоњизаронї 
намудаст. Ў дар китоби худ «Фанни шеър» оид ба пайдоиши шеър ва навъњои он чунин менависад: 
«Чунонки маълум аст, пайдоиши шеър ду сабаб дорад ва њар ду сабаб њам табиист. Якум, таќлид  
овардан ба одамон аз хурдсолї сар мезанад ва онњо аз њайвонот ва дигар љонварон бо њамин фарќ 
мекунанд ва ба таќлидкорї ќобилияти зиѐдтаре доранд. Ба туфайли њамин њам нахуст дониш њосил 
мекунанд. Дуюм, самараи тақлид ба ҳама лаззат мебахшад. Инро далеле собит месозад, ки  воқеан ҳам 
рух доданаш мумкин аст: ба он чизе, ки аз диданаш кас нафрат мекунад, мо сурати аксѐфтаи онро бо 
ҳавас тамошо мекунем. Мисол, сурати ҳайвоноти даҳшатбор ва ҷасади беҷони онҳоро» [1, с.18] . 

Дар идомаи тањаввули афкори адабии мутафаккирони халќи тољик низ ин дидгоњњои Арасту аз 
љониби Форобиву Ибни Сино ва дигарон истиќбол шудааст, ки маљмўан шеърро таќлид аз табиат ва 
каломи мухайял донистаанд, ки мулоњизањои ин донишмандон дар тањќиќоти чанде аз донишмандони 
точик, чун Худої Шарифов [6], Абдунабї Сатторзода [4]  ва дигарон баррасї шудааст. 

Дар таърихи адабиѐти тољик, аксари шоирон низ мулоњизоти хешро оид ба шеър тавассути каломи 
мавзун баѐн доштааст.  

Назирии Нишопурї низ чун шоирони дигар назари хосе ба шеъру шоирї дорад ва бештар бо такя 
бар изњори дидгоњњои махсус дар бораи сурудањои хеш ин мулоњизотро баѐн доштааст. Мусаллам аст, 
ки чунин шеваи фахриясарої аз шоирї ва бањои баланд додан ба шеъри худ, ѐ худ эътирофи љойгоњи 
шеъри хеш аз љониби шоирон дар адабиѐти гузаштаи мо низ ривољ доштааст. Аз љумла, Њофизи 
Шерозї фармудааст: 

 Њасад чї мебарї, эй сустназм бар Њофиз, 
 Ќабули хотири лутфи сухан Худодод аст [7, с.166]. 

Ё Камоли Хуљандї фармуда: 
 Дар сухан лутфи илоњї ба ту ѐр аст, Камол, 
 В-арна сад сол ба фикр ин суханон натвон гуфт [5,с.351]. 

Назирї њам аз роњи бузургони шеъри Аљам ќадам бардошта, таъкид медорад, ки аз њар нусхаи 
шеъри Назирї нофаи Чин хунинљигар мешавад. Ин латофату назокати сухани шоир дар назар дошта 
шудааст, ки љаззобияти он ба рўњияи инсонњо таъсири матлуб мерасонад ва назари шоир њам мањсули 
маърифати худи ў ва завќи бадеии вай аст. 

Њар нусхаи шеъре, ки баровард Назирї, 
Аз ѓайрати он нофаи Чин хуни љигар гашт [3, с.53]. 

Дар байти дигар низ Назирї бо камоли ифтихор аз он сухан мекунад, ки аз њар мисраи шеърї, ки аз 
ман дўстону наздикон мехонанд, устоди ман њазорон ифтихор хоњад намуд: 

Ба мисрае, ки надимон зи шеъри ман хонанд,  
Њазор фахр ба ман устоди ман дорад [3,с.92]. 

Ин љо Назирї бо камоли итминон аз асар ва дараљаи сухани хеш њарф мезанад ва бо огоњии ба худ 
хос ин матлабро шарњу тафсир мекунад. 

Њамин шеваи ифтихор ва шинохти манзалати хеш дар суханварї дар ќасидае аз ў, ки дар мадњи 
Наврангхон гуфта шудааст, ба мушоњида мерасад. Маълум аст, ки сарчашмаи эљоди ин ќасида 
ношинохтагии ќадру манзалати шоир дар ин рўзгор аст, ки мехоњад ба ин васила Назирї мартабаи 
худро ба ањли дарбор ва амирону султонони ваќт бишносонад. Аз ин рў, бо камоли итминон  таъкид 
медорад, ки ман ба офариниши мўъљизаи шеър аз шоирони бартари замони худ њастам. Худованд маро 
ба маќоми расулї барнагузид, вагарна то ин мартаба мерасидам. Аммо рутбаи сухани ман дар замона 
ба њадде болост, ки љамоли љањон аз он ороставу пероста гардидааст. Назирї маќом ва эъљози калом ва 
ќарињаи шоирии хешро ба гунае васф мекунад, ки ба таъкиди худи ў агар вараќро бифшорам аз оби 
сухан љўе бишавад ва агар ќаламро фишорам, аз мушки сухан тале биофарам:  

Манам ба муъљизаи шеър афзалушшуаро, 
Њаќам расул накард, ар на мешудам мурсал. 
Рутубутати суханам нашв бар замона кашад, 
Зи ман љамоли љањон аст пурњалию њулал. 
Агар вараќ бифишорам, зи об созам љў, 
В-агар ќалам бифишонам, зи мушк созам тал [3, с.395]. 

Назирї њамчун шоири тозаназар ва намояндаи тарзи тоза љонибдори навоварї дар шеър аст. Аз ин 
рў, ў таъкид дорад, ки ман девони шеъри куњанро бо фикри нав мешўям, яъне афкори куњанро тоза 
мекунад. Ин љо тозагўиро пеш аз њама ў дар сароидани ќадисањои мадњї дар васфи Паѐмбар [с]-ро дар 

назар дорад, ки дар мисраи дуюм ин матлабро таъкид мекунад, яъне ба андешаи Назирї вай дар наъти 
Хоља девонеро месозад, ки дар он сухани ў ба фикри тозаву шеъраш нав аст: 

Девони шеъри  куњна бишўям ба фикри нав, 
Аз наъти хоља наъти мудавван дароварам [3, с.398]. 

Афкори адабии Назирии Нишопурї дар бораи шеър ва моњияти  асолати он дар ќасидае, ки «Дар аз 
мурољиати Маккаи муаззама  ба Њиндустон дар наъти саййидулмурсалин мазил ба мадњи Абулфатњ 
Бањодур Абдуррањимхони хонон ибни Байромхон фоиз гардида» унвон дошта аз чањор матлаъ иборат 
аст, баѐн шудааст. Матлаи сеюми ин ќасида «Дар сифати шеър» унвон дорад, ки фарогири диду 
назарњои шоир рољеъ ба каломи мавзун мебошад. Аз љумла,  Назирї шеърро Масењи дил унвон 
мекунад, ки маънии он љонаш аст, яъне зиндакунанда ва эњѐгари дил мешуморад, ки шарбати дўконаш 
чошнии ошиќист. Ба назар мерасад, ки дар шеър муњим будани ишќро ба ин васила шоир таъкид 
медорад: 

Шеър Масењи дил аст, маънии ў љони ў, 
Чошнии  ошиќї  шарбати дуккони ў [3, с.417]. 

Ба андешаи Назирї љавњаре намояндатар аз шеър нест, чун нуктањои пинњон “оинаи фањмњост” Ин 
љо ба назар мерасад, ки Назирї бо такя бар дидгоњњое, ки рољеъ ба печидагї ва ибњом дар сабки њиндї 
баѐн шудаанд, матлаберо таъкид медорад, ки њељ љавњаре намояндатар ва равшантар аз шеър нест ва 
нуктањои пинњони он нишондињандаи фањми инсонњо ба шумор меравад. Агар фањму дарки инсони 
шунаванда ва ѐ хонанда дар љои худ ва сатњи матлуб бошад, шеър њељ як нуктаи пинњон дошта 
наметавонад ва маърифати он ба фањму дарки инсонњо пайванд мегирад: 

Љавњаре аз шеър нест рост намояндатар, 
Ойинаи фањмњост нуктаи пинњони ў [3, с.417]. 

Аз тарафи дигар фањми инсонњоро дар идроки маънињои шоирона Назирї нокофї медонад ва 
назараш чунин аст, ки онњо имкон  надоранд, ки то кашфи умќи маънињо бирасанд. Аз ин рў, изњор 
медорад, ки агарчї ба љавлони фањм, яъне фањми андаки худ маънии суханро дарѐфтаанд, вале ин 
маърифат ба њамон њаддест, ки ќофиясанљони ў танњо гирди сухан гаштаанд ва на ба асли матлаб 
расидаанд: 

Гарчи ба љавлони фањм пай ба сухан бурдаанд, 
Гирди сухан гаштаанд ќофиясанљони ў [3, с.417]. 

Назирї сарчашмаи шеърро илњоми ѓайбї медонад ва чун Њофизу Камол «ќабули хотиру лутфи 
сухан»-ро Худодод мешуморад. Аз ин рў, изњор медорад, ки вањй, ки пайванд ба Паѐмбарон дорад, 
андаке ављро фаротар гирифтааст, яъне то љое болотар рафтааст, вагарна вањй ва ињлом аз як парда 
њастанд. Ин љо они ману они ту гуфтани шоир, вањй ва илњомро дар назар дорад: 

Булбули вањй андаке ављ фаротар гирифт, 
В-арна зи як пардаанд они ману они ў [3, с. 417]. 

Њолате њаст, ки ањли сухан дунболи кору амалњои дигар мешаванд ва шеъру шоириро фаромўш 
мекунанд ва дар натиља њунари суханвариашон коста гардида, ба таъбири Назирї «аз сухан меафтанд». 
Дар ин њолат маълум мешавад, ки онњо роњи худро гум кардаанд ѐ ба роњи нодуруст рафтаанд, ки 
онњоро шоир ќофиясанљ унвон менамояд. Ќофиясанљ касест, ки бештар аз рўи њавас ба шеъру шоирї 
раѓбат пайдо мекунад ва ин амр боис мешавад, ки вай камтар дар арсаи суханварї ва сурудани шеъри 
асил муваффаќ гардад: 

Гар ба хаѐли дигар аз сухан афтодаанд, 
Бањр ѓалат кардаанд ќофиясанљони ў [3, с.418]. 

Дар ин ќасида њам шоир барои муќаррар намудани мартабаи шоирї ба истеъдоди нодир ва маќому 
манзалати шеъри худ мурољиат мекунад ва таъкид медорад, ки агар нусхае аз шеъри маро ба Уторид 
баранд, маќтаи шеъри ман матлаи девонаш гардад. Уторидро дар луѓот ва осори куњан котиб ѐ дабираи 
фалак донистаанд, ки аќлу илм ба он пайванд дорад. Чун ў китобати фалакро бар дўш дорад, Назирї 
ба ин хотир таъкид мекунад, ки агар шеъри маро ба он љо ѐ ба назди ў баранд њамчун дабири фалак, дар 
китобат ва нигориш маќтаи шеъри ман, сароѓози девони ў, сарчашмаи иншои он бигардад: 

Нусхаи шеъри маро гар ба Уторид баранд, 
Маќтаи  шеърам шавад матлаи девони ў [3, с.418]. 

Дар идомаи ин ќасида Назирї таъкид мекунад, ки нуктањои мастонае, ки дар шеъри ман таљассум 
ѐфтаанд, агар адибе ѐ шоири дигар бисарояд, лавњу ќаламро њатто шогирду тифли дабистони ў 
бишканад, яъне бо ошної ба шеъру сухан ва мартабати суханварии ман адибони дигар даст аз ќаламу 
дафтар бардоранду шоириро як сў гузоранд: 

Нуктаи мастонаам гар бисарояд адиб, 
Лавњу ќалам бишканад тифли дабистони ў [3, с.418]. 

Дар идомаи ќасида Назирї атрфурўшии бодро дар бўстон ба он асос медонад, ки он бар вараќи 
шеъри ман гўшаи домонашонро судааст ва баробари ин, бароварда гардонидани хоњишњои 
инсониятро аз рўи завќи хеш муќаррар месозад. Шоир таъкид мекунад, ки завќи ман ќодир бар он аст, 
ки чошнии хони хоњишњои дигаронро муќаррар созад: 

Бод, ки дар бўстон атрфурўшї кунад, 
Бар вараќам судааст гўшаи домони ў. 
 Њар кас аз ин боргоњ хоњиши худ мегирифт, 
Зоиќаи ман шинохт чошнии хони ў [3, с.418]. 

Назирї њатто аз асари бадгўиву носипосии дигар шоирони замони худ нороњат намешавад ва 
таъкид мекунад, ки агар њар касе аз ањли сухан ба дили ман нохун мезанад ѐ ба таъбири дигар боиси 
ранљиши ман мешавад, аз он нигарон ѐ нороњат намешавад, зеро он намаке, ки ў бар захми ман 
мезанад, баръакс захми маро хуш месозад. Аз ин маълум мешавад, ки шоир баръакс ин њама суханони 
ранљовари ањли суханро барои худ њамчун як рашку њасади онон ќабул карда, баръакс аз он изњори 
хушњолї  менамояд ва агар ноогоњона гоње аз рўи васвасаи хотир оби суханро тира кардаам, имрўз 
шукр аз он дорам, ки  он њам гузаштааст ва њоло чашмаи њайвони суханам равшан аст: 

Ањли сухан нохуне бар дили њам мезаданд, 
Захми маро хуш намуд гарди намакдони ў. 
Васвасаи хотирам оби сухан тира дошт, 
Шукр, кунун равшан аст чашмаи њайвони ў [3, с.418]. 

Дар ин љо ба мушоњида мерасад, ки шоир бо корбурди тасвире парадоксї дар сурати хуш шудани 
захм аз гарди намакдон мазмунсозињои хешро баѐни шоирона бахшидааст: 

Дар идомаи чунин изњори назарњо, ки вазъи рўзгор ва муносибати замонро ба шеъру шоирї 
муќаррар намудаанд, Назирї таъкид медорад, ки агарчї рўзгор ба паймонаи ман зањр мерезад, яъне 
маро озурдаву ранљ медињад, вале ман дар дукони он шањдфурўшї мекунам. Баръакси атои рўзгор 
тавассути калом ва  ашъори љаззоб барои ањли рўзгор шањд медињам ва сухани ширину гуворо мегўям. 
Ба ифодаи Назирї њарчанд чињил сол аќл чанг ба љигари хора зад, яъне маро ранљу азиятњои фаровоне 
дод ѐ њунару аќли инсонї боис ба зарбањои зиндагонї гардид, аммо имрўз самараи он кашфи наќб бар 
гавњари кони ўст, яъне тафаккур, андеша, аќлу њунари шоирии ман омил гардид, ки наќбе ба гавњари 
сухан боз кунам, то барои абадияти номаш боис шавад: 

Гарчи ба паймонаам зањр кунад рўзгор, 
Шањдфурўшї кунам бар дари дуккони ў. 
Аќл чињил сол чанг дар љигари хора зад, 

Наќб кунун хӯрдааст бар гуњари кони ў [3, с.418]. 
Шоир ишорат мекунад, ки бар садафи вуљуди ман абри људ файзи њунари шоирї рехтааст, ки њосили 

он ашъори љаззобест. Шукр аз он дорам, ки њоло њам жолаи найсони ин абри људ намеистад. Ин љо 
Назирї аз абри лутфу иноят ва људу сахои Офаридгор сухан мекунад, ки файзи њунари шоирї дар 
вуљудаш рехтааст. Ба ин сабаб дар давоми ќасида низ сухан аз он мекунад, ки агарчї гардун барои 
рехтани хуни ман ќасд мекунад ва аз зиндагонї ранљу азиятњои фаровоне мебинам, вале дар љавоби он 
ман њамеша лаб ба мадњ мекушоям, њатто агар дар тањи зиндони он бошам ва њаргиз шикояте 
намекунам. Афзун бар ин, шоир аз он њам огоњона сухан мекунад, ки агар гардун ба торњои ќалби ман 
захма мезанад, вале ман медонам, ки ин айби ман нест. Ягона љурми худро шоир дар ин мебинад, ки ў 
аз баракот ва инояти Офаридгор гӯйи сухан бурдааст, яъне шоири њунарманд аст ва дар љавоби хасми 
дањр боз њам арзи њунар мекунад: 

Бо садафам абри људ файзи њунар дидааст, 
Боз намеистад жолаи найсони ў. 
Гарчи ба хунрезиям дор занад осмон, 
Мадњсарої кунам дар тањи зиндони ў. 
Чарх, ки захмам занад, нест зи нуќсони ман, 
Гўйи сухан бурдаам аз хами чавгони ў. 
Дањр, ки хасмам шавад, кай зи ќусури ман аст, 
Арзи њунар кардаам бар сари майдони ў [3,с. 418]. 

Назирї мисли шоирони дигар гоњо худро бо шинохт ва огоњї аз камоли суханаш бо бузургони 
адабиѐти гузаштааш баробар ва њатто болотар аз онњо мегузорад. Аз љумла изњор медорад, ки ваќте 
ман сухан мекунам, пеши ман Саъдиву Масъуди Саъди Салмон ољиз мемонанд. Дар ин маврид боз њам 
ба хотири аз њадди эътидоли ифтихор берун нарафтан, худро ба Хоќонї нисбат медињад ва ин њасрати 
хоќони худро ба ѓайрати Хоќонии Шарвонї баробар месозад: 

Саъдию Саъдаш киянд, ман ки сухан оварам, 
Ѓайрати Хоќонияст њасрати хоќони ў [3,с. 418]. 

Дар нињояти матлаи мазкури ќасида, ки дар васфи шеър аст, шоир  бар он таъкид медорад, ки табъи 
ман дар сурудани ќасоиди наътї ки ба мадњи Паѐмбари ислом суруда мешуданд, ба њадде барозанда 
аст, ки бар ќади шоњиди табъи њассониаш пироњани Њазрати Муњаммад [с] -ро мебинад. Бар ќади  
Њассон гуфтани шоир ишорат ба шоири маъруфи ќасидасаро дар замони Паѐмбари ислом аст, ки дар 
ќасидасарої дар мадњи Расули Акрам [с] маќоми шоѐн доштааст. Назирї њам дар ин маврид, ки худ 
чанд ќасида дар мадњи Паѐмбари Акрам [с] сурудааст, сухани худро боло мегузорад ва њатто таъби 
шоирии худро ба Њассон баробар мекунад, ки дар тани  он пироњани Мустафост: 

Шоњиди табъи маро наът барозанда аст, 
Пирањани Мустафост бар ќади Њассони ў [3, с.418]. 

Аз бањсу баррасии ин ќасидаи Назирї њувайдост, ки ў бар асоси баѐни мулоњизоти мазкур 
дидгоњњояшро дар бораи худи шеър, маќоми шоирияш дар замони худ ва љойгоњи шоирон дар рўзгор 
изњор доштааст, ки дар умум афкори адабии шоирро низ љилвагар месозанд. Дар ин љо ба хотири 
муќобилаву муќоиса њатто гоње маќоми шоирии хешро болотар аз дигарон мегузорад. Албатта, ин 
шеваи баѐн ифодакунандаи ѓурур ва нописандии шоирона нест, балки чунин равиши наќду баррасї дар 
адабиѐти гузаштаи мо ривољ доштааст ва шоирон гоњо ба хотири дифоъ аз маќоми адабии худ ин 
усулро ба кор бурдаанд.  

Назирї дар мавридњои дигар аз маќому манзалати шоирони гузаштаи мо бо иродату муњаббат ѐд 
мекунад ва шуњрату шони хешро аз файзи таъсири он бузургон медонад. Аз љумла,  нисбат ба Њофизи 
Шерозї чунин мегўяд: 

То иќтидо ба Њофизи Шероз кардаем, 
Гардида муќтадои ду олам каломи мо [3, с.21]. 

Маълум аст, ки дар навбати аввал Назирї аз иќтидову иродати хеш ба Њофиз сухан мекунад, ки 
омил ба муќтадои ду олам шудани каломи ў гардидааст, яъне истиќбол аз Њофизро як сабаби шуњрати 
хеш ба шумор меоварад. Аз сўи дигар, ба шеъри Њофизи Шерозї бањои баланд дода, диду назари хоси 
хешро нисбат ба  шеъри ў баѐн медорад, ки ин матлаб ба афкори адабии Назирї таъкид доранд. 
Баррасии љойгоњи  шоирон ва дидгоњњои хоси шоир нисбат ба онњо дар девони Назирї мавзўи бањси 
људогона аст ва ин љо намунае танњо ба хотири муќаррар намудани як шеваи баѐни афкори адабї ва 
назари хоси ў ба шеъри шоирон зикр кардем. Аммо таъкиди як нукта низ ќобили таваљљӯњ аст, ки 
таъсири сабкии Њофиз бар Назирї дар маќолае људогона аз муњаќќиќе бо номи Муњаммад Амири 
Машњадї сурат гирифтааст [2]. 

Њамин тавр, бањсу баррасии назари Назирии Нишопурї ба шеъру шоирї  дар девони ў муќаррар 
месозад, ки шоир дар баробари суханварони дигар ба шеъру шоирї, љойгоњ ва маќоми шоирон дар 
љомеа дидгоњњои хоси худро дорад, ки онњо дар чанд нуктаи муњим таљассум ѐфтаанд: 

1.Назирї низ чун дигар шоирони гузаштаи мо дар бораи шеър назари хоси худро дорад, ки њам дар 
таркиби ѓазалиѐти ў ва њатто дар як бахши људогонаи ќасидае аз ў ба таври мустаќил зери унвони дар 
васфи шеър баѐн шудаанд.  Шоир шеърро бо таъбири шоирона “масењои дил” меномад, ки аз асари он 
вуљуди инсонњо љон мегирад ва руњу равонаш лаззат мебарад. Аз ин рў, мушкилии фањм ва печидагиро 
ў аз айби шоирон намешуморад, зеро ин ба фањми хонанда марбут аст, ончунонки шоир нуктаи 
пинњони шеърро оинаи фањм ба шумор меоварад. 

2.Назирї њамеша љонибдори  навоварї ва навгарої дар  шеър аст, њатто дар њамон суннати хоси 
ќасидасарої, ки њазорсолањо дар таърихи адабиѐти Арабу Аљам бо номи ќасидањо дар мадњи Паѐмбари 
Акрам [с] давом кардаанд. Аз ин рў, ба шеъри нав мехоњад девони фикрњои куњнаро њатто дар ин ќолаб 
бишўяд ва њарфи  тоза дар ин арса бигўяд. 

3.Назирї илњоми шоириро дар маќоми поѐнтар аз вањй мегузорад ва таъкид мекунад, ки вањй ва 
илњом њар ду аз як сарчашмаанд. Ин љо равшан мешавад, ки ў љонибдори њамин назария аст, ки шеър 
мањсули илњоми ѓайбї аст ва ба ин матлаб борњо дар нисбати ашъори хеш низ таъкид мекунад. 

4.Назирї дар муносибат ба шеъри худ низ дидгоњњои хосаашро баѐн медорад ва аз љумла таъкид 
медорад, ки њар љо агар каломи ўро дўстону наздикон бихонанд, устодони ман садњо ифтихор аз њузури 
ман намоянд. Ин назарњои шоир пеш аз њама сарчашма дар маърифат ва огоњии худи гўяндаи он 
доранд, ки дар шеъри гузаштаи мо намунањои он зиѐд аст. 

5.Назирї маќоми шоириро дар муносибат ба дигар суханварони гузаштаи адабиѐти мо низ баррасї 
мекунад ва аз љумла файзу асари хешро аз каломи Њофизи Шерозї махсус таъкид медорад. Ин љо 
равшан мешавад, ки ў њам аз шеъри гузашта бањравар шуданашро дар баробари нављўињо сарфи назар 
намекунад, баробари ин дидгоњњои адабии хешро рољеъ ба шеъри бузургони адабиѐти мо баѐн медорад.  

